
АҢДАТПА
Медицина ғылымдарының кандидаты, профессор, жоғарғы санатты дәрігер радиолог, тәжірибелі педагог Сайын Садықұлы 

Садықов 1943 жылы 6 ақпанда Ақтөбе облысы, Байғанин ауданының Тасқабақ (Оймауыт) ауылында дүниеге келген. 1991 жылы 
кандидаттық диссертациясын қорғады. 

Денсаулық сақтау тәжірибесіне оның ашқан жаңалықтарын енгізу нәтижесінде өкпе, өңеш, жатыр, жұтқыншақ қатерлі 
ісіктерімен ауырған науқастардың өмір сүруі сапасы жақсарды.

– Ұстаздық ұрпақ тәрбиесі тұрғысынан өте жауапты, әрі қажетті мамандық, ұстаз әр балаға ерекше мейріммен өз баласын-
дай көріп, жалықпай білім мен тәрбие беруі керек-дейді Сайын Садықұлы.

Садықов С. – 230-дан астам ғылми жұмыстардың авторы. Соның ішінде 6 монография, 11-оқулық, 3 тиімді ұсыныстар, 1 ав-
торлық куәлік жазған. Осы жазған еңбектерінің 90% ана тілінде. Оның медицина саласында қазақ тілін дамытуда, әсіресе сәуле 
көзімен емдеуде қосқан үлесі орасан зор.

Көп жылғы еңбегі үшін С. Садықов бірнеше медальдармен және Құрмет грамоталарымен марапатталды. Бүгінде сексен жас-
қа толған мерейлі той үстінде Саин Садықұлының қанша жасқа келседе қартаймауына, асқар таудай балаларының әкесі барда 
ешқашан ортаймауына, той-тойға ұласып, жасқа жас қосылып, ұзақта бақытты ғұмыр кешуіне тілек білдіреміз!

Ғұлама ғалым Әбу Насыр Әл Фараби: «Халық өткен 
өмір тарихын білмесе, өзінің өмір сүріп жатқан дәуірінің 
қадірін бағалай алмайды» – десе, ал Баласағұн бабамыз: 
«Болашақ өткен тарихты білуден басталады» – деген 
екен. Осы орайда медицина ғылымдарының кандидаты, 
профессор, жоғарғы санатты дәрігер радиолог, тәжіри-
белі педагог Сайын Садықұлы Садықовтың өміріне көз 

жүгіртсек ол 1943 жылы 6 ақпанда Ақтөбе облысы, Бай-
ғанин ауданының Тасқабақ (Оймауыт) ауылында дүние-
ге келген. Ақтөбенің Мемлекеттік Медицина Институты-
ның емдеу факультетін 1968 жылы бітіргеннен кейін екі 
жыл Ақтөбе облысы Хромтау қаласында хирургия бө-
лімшесінің меңгерушісі болып қызмет етті.

1970 жылы Қазақтың Онкология және Радиология 
ғылыми зерттеу институтінде кіші ғылыми қызметкер 
болып жұмысқа орналасып, 1987 жылы клиникалық ра-
диологияның аға ғылыми қызметкеріне ауыстырылған. 
1992 жылы аға ғылыми қызметкерлігіне қайтадан сай-
ланып, 1996 жылдан 1999 жылға дейін осы бөлімшенің 
меңгерушілік қызметін атқарды. 1991 жылы «Өкпенің 
қатерлі ісігін сәулемен емдеуде дозаларды әр түрлі тә-
сілмен бөлшектеудің салыстырмалы нәтижелері» деген 
тақырыпта кандидаттық диссертация қорғады. Бұл ем-
деу тәсілінің нәтижесінде өкпе, өңеш, жатыр, жұтқын-
шақ қатерлі ісіктерімен ауырған науқастардың өмір 
сүруі сапасы жақсарды. Осы жылдан бастап Қазақтың 
ҰМУ-де алдымен ассистенттік, содан кейін доценттік 
қызметінде қосымша қызмет жасаған. 1999 жылы онко-
логия, маммология және сәулелік терапия кафедрасы-
на, Білім Министрлігі жанындағы жоғарғы аттестация-
лық комиссия доцент атағын бергеннен кейін доценттік 
қызметке толық шықты.

2008 жылы сәуір айында С. Асфендияров атында-
ғы ҚазҰМУ-нің ғылыми кеңесінің шешімі бойынша 
академиялық профессор атағы берілді. Осы қызмет 
уақытында дәрігер интерндерге, студенттер мен оқы-

1-СуреттеСаин Садықұлы.

3-Суретте – Профессорлар Х. Абисатов және С. Садыков

2-Суретте – Саин Садықұлының анасы, жұбайы Бағилаш, інісі және қызы Венера

тушыларға арналған бірнеше оқу-әдістемелік нұсқау 
жұмыстарының сәулелік терапияның барлық тарау-
ларын қайтадан өзгертіп, қазақ тілінде толықтырды. 

Барлық факультеттерге, резиденттерге, интерндерге 
арналып ситуациялық есептер, тестілер қазақ тілінде 
құрастырылды. 

Садықов С.С. қатерлі ісік ауруларын сәулемен емдеу 
бағытындағы ғылыми зерттеу жұмыстарымен, атап айт-
қанда ісіктің ионданған сәулелерге сезімталдығын жоға-
рылатуға бағыттаған ғылыми зерттеулерімен айналысты.

Садықов С.С. Қазақтың ОжРҒЗИ-ның радиология бө-
лімшесінде 51жыл бойы сәулемен емдеу проблемасы-
мен шұғылданатын мамандардың бірі болып саналады. 
Бүгінгі күні инновациялық технологияны қатерлі ісік-

терді емдеуге қолдана білетін кәсіпкер маман. Ол өзі-
нің мамандығын әр уақытта жетілдіріп отырады. Өзінің 
ғылыми жетекшісі, әрі ұстазы, академик С. Б. Балмуха-
новпен Ж.Н. Әбдірахмановтың жетекшілігімен және дү-
ние жүзіне белгілі Европа ғалымдарымен бірігіп зерт-
ханаларда өткізілген эксперименттер нәтижесінде әр 
түрлі онкологиялық науқастарды емдеуде жоғары көр-
сеткіштерге жетті.

4-Суретте – Сайн Садықұлының ұстазы м.ғ.д., профессор,  
ҚР ҰҒА академигі С. Б. Балмұханов және м.ғ.к., профессор Мағжан Саинұлы

Мен 1989 жылы Белоруссияның Минск қаласын-
да бір айлық дәрігерлердің білімін жетілдіру циклын-
да болғанымда радиология саласында лекция оқы-
ған профессор өңеш, өкпе ауруларын сәуле көзімен 
емдеуде және ионданған сәулелерге сезімталдығын 
жоғарылатуға бағытталған ғылыми жұмыстары тура-
лы сөз болғанда, тек біздің отандық ғалымдар жұмыс-
тарына, атап айтқанда академик С. Б. Балмухановпен, 
Ж. Н. Әбдірахмановтың, Н.А. Ажигалиевтің, С. С Сады-
ковтың және тағы басқа ғалымдардың осы саланы да-
мытуда ерекше рөлдерін атап өткендері әлі күнге де-
йін есімде

– Ұстаздық ұрпақ тәрбиесі тұрғысынан өте жауап-
ты, әрі жауапты мамандық,-дейді Сайын Садықұлы. 
– Ұстаз әр балаға ерекше мейріммен өз баласындай 
көріп, жалықпай білім мен тәрбие беруі керек. Ұлы 
Абайдың 

«Ақырын жүріп анық бас, еңбегің кетпес далаға. 
Ұстаздық еткен жалықпас, үйретуден балаға» дей-
тіні сондықтан шығар. Ұстаз тек білім беруші ғана 
емес, ең бірінші кезекте ол-тәрбиеші. Ұлтымыздан 
шыққан әйгілі ойшыл, әлемде екінші Аристотель 
атанған Әбу-Насыр әл-Фараби бабамыздың «Тәр-
биесіз алған білім-адамзаттың қас жауы» деуі бекер 
емес. Осы орайда 

Сакеңнің 77 жасқа келуіне байланысты интерн-дә-
рігерлердің ұстазға арнау деген өлеңін келтіре кет-
кенді жөн көрдік (644-1,2 группа. 2019 жыл):

Құрметті Садықұлы Сайын ағай,
Медицина саласында мәлім ағай.
50 жыл елі үшін еңбек етсе,
Болмайды жақсылығын баяндамай.
Халқым деп, талай еңбек атқарыпты,
Бірнеше төс белгімен мақталыпты.
Туралап келген науқас ажалдардан
Талайды арашалап ап қалыпты.
Өнерді ақындықты жолдас қылған,
Өмірін сал серілер жалғастырған.
Ағайым шешендікпен сөйлегенде,
Сөзшенді менмін – деген алжастырған.
Үлгі алып ағайыма жастар ерді,
Ғылымда көп жаңалық ашқан еді.
Зерттеп қазағымның шежіресін,
Үлесін тарихқада қосқан еді.
Нәр берді шәкірттердің санасына,
Еңбекқып “Онкология” саласында.
Жиырма шақты кітаптың авторысыз
Шықтыңыз маңдай термен дара шыңға.
Ағайым, жасай берсін тұрып бағы,
Берік боп апайменен ырықтары.
Ағайым, көзімізге жас көрінед
Жігіттей қылшылдаған қырықтағы.
Осындай ағайлармен мақтанамыз,
Ағайдың ізін басып бақ табамыз.
Сіңіріп бойға берген тәлімдерін,
Ел үшін бізде қызмет атқарамыз.

Біз сізді асқар тауға теңереміз,
Кеңейсін әрқашанда керегеңіз.
Адамзат ұрпағымен мыңжасайды,
Көбейсін немеремен-шөбереңіз.
Ағайым жүрсіз бізге білім беріп,
Жүрейік ағай жүрген ізге еріп.
Жетпіс жеті жасыңыз құтты болсын,
Той жасаңыз тағыда жүзге келіп.

Садықов С. – 230-дан астамғ ылми жұмыстардың ав-
торы. Соның ішінде 6 монография, 11-оқулық, 3 тиім-
ді ұсыныстар,1 авторлық куәлік жазған. Осы жазған 

еңбектерінің 90% ана тілімізде. Оның медицина сала-
сында қазақ тілін дамытуда, әсіресе сәуле көзімен ем-
деуде қосқан үлесі орасан зор.

Сайын Садықұлы бабаларымыздың кең пейілділі-
гін жоғалтпаған, қандай ортада болсын жұрттың ең-
сесін көтеріп, жан байлығын еселейтін таным- та-
ғылымы терең, жұмсақ сөзді, сабырлы, парасатты, 
нағыз ұстазға тән қасиеттерді бойына тоқыған жан. 
Өзінің сол біртұтас болмысымен адамды баурап ала-
тын, құшақ жайып, ойын бүкпесіз айтатын. Оның осы 
жылылығынан бойына қуат дарыған адам қасынан 
кеткісі келмейтін.

5-Суретте – Саин Садықұлы және әріптестері

Сакеңмен ағалық-інілік сыйластықта болдық. Ол 
кісі шежіре тарихқа жетік, әңгімесін мақал-мәтел-
мен әдептеп, бояуын қанықтырып, асықпай айтаты-
ны және ақындығы тағы бар. Кафедра оқытушылары 
болып кафедрада мереке күндерді атап өткенде бі-
рінші сөз Сакеңе беріліп, ол өзінің арнауын өлеңмен 
бастайтын. Сакеңнің сырт көзге ерекше дараланды-
рып тұратын иманжүзділік кескін келбеті ғана емес, 
ішкі рухани әлемінің байлығы, адал ниетін айғақтай-
тын табиғи болмысы. Өмірдегі өзгерістерге, тірлікте-
гі түйткілдерге бей- жай қарай алмайды, оған оның 
адамгершілігі ерік бермейді.

Өткен ақпан айында Сакеңнің Бағилаш апаймен 
бас қосқанына 60 жыл толып отыр. Сакеңнің абыро-
йы үшін бәрін жасап келе жатқан Бағилаш анамыз Ве-
нера есімді қызын, Мағжан атты ұлын өмірге әкеліп, 
оларға олар өнегелі тәрбие беруде. Венерасы атақты 
халық шаруашылығы институтын бітірген білікті эко-
номист, оның қызы Жанар халықаралық қатынастар 

институтын бітіріп, осы оқу орнында ұстаз болса, шө-
бересі Арайлым жоғарғы оқу орнын бітіріп отыр. Ал 
Мағжан әке жолын қуып, медицина университетін бі-
тіріп, кандидаттық диссертациясын қорғаған білікті 
дәрігер, академиялық профессор. Келіні-Зәуреш по-
лиция майоры. Олардан тараған немересінің үлкені 
Данияр Түркияда жоғары білім алуда. Үлкен нағашы 
атасының есімін алған Нұрмұхамбет болса, орта мек-
тептің оқушысы. Сакеңмен немерелерінің әжесі Ба-
ғилаш апай немерелерінің ортасында шат-шадыман 
қуанышқа бөленуде.

Көп жылғы адал еңбегінің нәтижесі ретінде Сайын 
Садықұлы бірнеше медалдармен (7), «Құрмет грамо-
таларымен» (2) марапатталған.

Бүгінде сексен жасқа толған мерейлі той үстінде 
Саин Садықұлының қанша жасқа келседе қартаймауы-
на, асқар таудай балаларының әкесі барда ешқашан 
ортаймауына, той-тойға ұласып, жасқа жас қосылып, 
ұзақта бақытты ғұмыр кешуіне тілек білдіреміз!

АННОТАЦИЯ

С.С. САДЫКОВ – ИСТОРИК, ЛЕТОПИСЕЦ, УЧЕНЫЙ, ВРАЧ РАДИОЛОГ И ПЕДАГОГ
К. Толеутайулы1, У.Қ. Жұмашев1, Т.Т. Садыкова1, С.А. Есенкулова1, А.К.Джакипбаева1, А. Ақбар1

1НАО «Казахский Национальный медицинский университет им. С.Д. Асфендиярова», Алматы, Республика Казахстан
Кандидат медицинских наук, профессор, врач-радиолог высшей категории, опытный педагог Саин Садыкович Садыков родился 6 фев-

раля 1943 года в селе Таскабак (Оймаут) Байганинского района Актюбинской области. В 1991 году защитил кандидатскую диссертацию. 
Внедрение в практику здравоохранения его разработок улучшило качество жизни больных раком легких, пищевода, матки и глотки.

«Преподавание – очень ответственная и нужная профессия с точки зрения воспитания молодых врачей, – говорит Саин Садыкович. – 
Учитель должен не только учить, но и воспитывать обучающихся с особым вниманием и усердием».

Садыков С. – автор более 230 научных работ, включая 6 монографий, 11 учебников, 3 методических рекомендации, 1 свидетельство 
об авторском праве. 90% учебников написаны им на родном языке. Его вклад в развитие казахского языка в области медицины, особенно в 
лучевой терапии, огромен.

За многолетный труд С.С. Садыков награжден несколькими медалями и почетными грамотами.
Свой восьмидесятый юбилей Саин Садыкович встречает в теплом семейном кругу, в окружениии жены, сына, дочери, внуков и правну-

ков. Желаем нашему ветерану долгих лет жизни, наполненных чувством удовлетворения от счастливо прожитого пути, рядом с уважае-
мыми друзьями и заботливой, любящей семьей.

ABSTRACT

S.S. SADYKOV – A HISTORIAN, CHRONOGRAPHER, SCIENTIST, RADIOLOGIST,  
AND EDUCATOR

К. Toleutaiuly1, U.K. Zhumashev1, T.T. Sadykova1, S.A. Yessenkulova1, A.K. Jakipbayeva1, A. Akbar1

1 Non-profit JSC «Asfendiyarov Kazakh National Medical University,» Almaty, the Republic of Kazakhstan
Candidate of Medical Sciences, professor, radiologist of the highest category, and experienced teacher Sain Sadykovich Sadykov was born on 

February 6, 1943, in the village of Taskabak (Oymaut), Bayganinsky district of Aktobe region. In 1991 he defended his Ph.D. thesis.
The introduction of his developments into healthcare practice has improved the quality of life of patients with lung, esophageal, uterine, and 

pharyngeal cancers.
“Teaching is a very responsible and necessary profession from the point of view of educating young doctors,” says Sain Sadykovich. “A teacher 

should teach but also educate students with special care and diligence.”
Sain Sadykov is the author of more than 230 academic affairs, including six monographs, 11 educational textbooks, three guidelines, and one 

copyright certificate. He wrote 90% of his textbooks in the native language. His contribution to developing the Kazakh language in medicine, es-
pecially in radiation therapy, is huge. S.S. Sadykov was awarded several medals and certificates of honor for many years of con-scientious work.

Sain S. Sadykov celebrates his eightieth anniversary surrounded by his wife, son, daughter, grandchildren, and great-grandchildren. We wish 
our dear veteran a long life filled with satisfaction from a happily lived path next to respected friends and a caring, loving family.




